       «Алтын адам»  және археолог Кемел Ақышев  


«Біздің түп-тамырымызға жаңаша көзқараспен қарауға жол ашып, әлемдік ғылым үшін сенсация саналған жаңалық – 1969 жылы Қазақстанның Есік қорғанынан табылған, өнертанушы ғалымдар арасында «қазақстандық Тутанхамон» деген атқа ие болған «Алтын адам».
Бұл жауынгер талай тылсым құпияның бетін ашты. Біздің бабаларымыз әлі күнге дейін өзінің асқан көркемдігімен тамсандыратын аса жоғары деңгейдегі көркем дүниелер жасаған. Жауынгердің алтынмен апталған киімдері ежелгі шеберлердің алтын өңдеу техникасын жақсы меңгергенін аңғартады»
Н.Назарбаев «Ұлы  даланың жеті қыры» мақаласынан 
«Алтын адамды» әлемге таныстырған археолог Кемел Ақышев  тірі болса 95 жасқа келер еді.

 1969 ж археологиялық  экспедиция  басшысы К.Ақышев Есік обасынан б.з.б. Ү-ІҮ ғ. өмір сүрген  сақ ханзадасының «Алтын адам » атымен танылған әлемге паш етті. Қазба жұмыстарына архелогтар  Бекмұханбет Нұрмұханбетұлы мен Айтбек Амандықовтар көмектесті.  Патшалық дәуренін кешіп,қолбасшылық жорық жасай алған,бұдан мыңдаған жыл бұрын өмір сүріп,өлген сәтінен бастап алтынмен апталған сақ ханзадасының тірі кезінде талай тарихи мұражайлардың төрінде киімі ілініп түратыны оны жасаған зергерге  аян болды ма екен?
Хас шебердің қолынан шыққан туынды таза жақұт күйінде бізге жетті .Бұл өнердің қолтумасымен дала төсіндегі халқын қауыштырған Кемел Ақышев болатын.Өмірге,білімге  құмар ол 1924 ж .23 мамырда Павлодар облысы,Баянауыл ауданында дүниеге келді.Ата-анасынан ерте айырылып,жетімдіктің дәмін татқанымен ата-анасының «Кемел» деп азан шақырып қойған атына заты сай болып өсті. Қазақ мемлекеттік университетінің тарих факультетінде оқыған зерделі ұланның келешекте қазақтың атын бүкіл әлемге танытатынын кім білген?
     Тарих кері айналса сайын дала төсіндегі әр төбеде арулап жерлеп қалдырған сақ,үйсін патшаларының  алтын киімді мұрағаттарын қайта тірілтер еді. «Аң стилі» өрнегімен әшекейленген зергерлік өнерді көз алдыңа әкелер еді. Олардың жауынгерлік рухы мен қайсар мінезі ақинақ қанжарынан ғана емес , грек,парсы, деректерінде де қалар... Тарғытай, Ишпакай,Тұмар болып,Зарина , Спаргапис ,Спитамен сынды ер жүрек,батыр білекті халық болып. Сақ әйелдерінің ерлігі грек,парсы деректерінен белгілі.Грек авторы Ктесий «Сақ әйелдері ержүрек келеді,қауіп төнгенде ерлеріне көмек көрсетеді деп жазады. Сақтардың жас қыздардынан құралған әскери жасақтарының болғаны ,10-12 жасынан садақ атып,мергендікке баулығаны туралы деректерде  жазылған.
«Алтын адамның»  киімі  4 мыннан астам алтын әшекейлермен безендірілгені белгілі.Олар барыс,бұлан,таутеке,арқар,жылқы,құс бейнелі «аң стилі» нақышындағы шебер қолмен жасалды.Ең қызығы бас сүйектің  сол жағынан жақұт тастармен әшекейленген алтын сырғаның табылғаны . Сақ патшаларының Тұмар (Томирис), Зарина  әйел патшаларының болғанын ескере отырып,табылған мүрденің әйел атына тиесілі болуы мүмкіндігі қылаң береді. Әшекейлердің арасында мойынға тағатын алқасы да бар . Бұл қазіргі заманнғы созылыңқы келген туынды емес ,мойынға кіре орналасқан ,жұмыр келген ,домалақ саф алтынның нақ өзі .Тарихшы-археолог ғалымдардың қызығушылығына  айналып,қай дәуірде өмір сүрді , шыққан тегі кім болды,жасы мен жынысының өзі айтыс- тартысқа арқау болған  сақ ханзадасы,бәлкім ханшайымының  тағдырының айқындалуы алдағы күндердің еншісінде.
  Мемлекет құрған дәрежеге көтерілген батыр бабаларымыздың сауатты,оқу мен жазуы болғанына дәлел Есік обасынан табылған  күміс зере тостаған сыртындағы екі қатар жазу. 26 әріптен құралған  жазудың толық нұсқасын ғылым әлі оқи алған жоқ. Бұдан 2300-2500 жыл бұрын жазумен өрнек салған сақ тайпасы  жабайылылықтан аулақ,дара мәдениетін қалдырған. Анарыс пен Тоқсары бабалардың эллиндер еліне сапары ,өнегелі ғұмыры мен даналық сөздері ғасырлар қойнауынан үңіле қарайды.
К.Ақышевтің  ежелгі Бозоқ қаласын зерттеуінің өзі бір төбе. Бозоқ орта ғасырларда әкімшілік орталық қана емес ,Ұлы жібек жолының түйіскен жері болды.Бүгінде  ол Нұр-Сұлтан қаласының аумағына кіреді.
  Тарих қатпарларына үңіліп,К.Ақышевтай жіті қарайтын  археолог ғалымдарымыздың  ісі жалғасын таба береді.
Мамытова Ғафура Жиенбайқызы

